
HONDBÓLTUR

kvinnuhondbólti seinastu tvey 
árini ella so.

Profilarnir eru á bakkunum
Á øllum trimum bakk-plássum 
spælir Súna Krossteig Hansen. 
Hon fekk rættiligt gjøgnum
brot á landsliðnum fyri góðum 
ári síðani, tá ið Føroyar spældu 
ímóti Serbia á heimavølli. Tá 
skeyt hon trý mál av høgra 
vongi og eitt av høgra bakki, og 
var eisini vald til besta føroyska 
leikara av Sosialinum eftir 
dystin. Hon er av fintusterkastu 
spælarunum í Føroyum, og 
varð millum annað vald til 
besta leikara, tá ið Kyndil vann 
steypafinaluna í vetur. Er eisini 
millum bestu verjuleikararnar 
í landinum, har hon nýtir sín 
kvikleika og kropsligu styrkju 

væl. Tað var spennandi at síggja 
hvussu hon mundi standa seg 
og ímóti Í fyrsta dystinum ímóti 
Kekkia fekk hon sær átta mál og 
varð vald til dagsins leikara

Á vinstra bakki síggja vit 
Maritu Mortensen. Ársins 
stjørnuskot og vinstri bakkur 
á ársins liðið í SMS-deildini, 
hevur verið óheppin við skað
um, og hevur tí ikki fingið 
fyrsta undankappingardystin 
fyri A-landsliðið enn. Fær hon 
rútmu í skotini og spælið hjá 
sær verður hon eitt gott vápn 
og ein umráðandi hóttan úr 
fjarstøðu.

Toppskjúttin við níggju mál
um í ósigrinum ímóti Kekkia, 
og vald besti føroyingur ímóti 
Turkalandi er Maria Hals
dóttir Weyhe. Hon er eisini ein 

av royndu kreftunum á lið
num. Spælskiparin við neyva 
arminum fekk sítt gjøgnum
brot í kappingarárinum 2017-18, 
tá ið hon gjørdist toppskjútti 
í fremstu kvinnudeildini, og 
hevur longu spælt bæði EM- og 
HM-undankapping. Tað er av
gerandi at hon fær samstarvið 
við bakkarnar og serliga striku
na at rigga. Spennandi um hon 
kann taka mótstøðuna á bóli 
við sínum eyðkendu hørðu og 
neyvu fríspælingum úr stórari 
fjarstøðu.

Stórtalentini frá farna 
kappingarárið
Umframt tær tríggjar á bakk
unum eru eisini fleiri leikarar, 
ið veruliga hava gjørt um seg 
farna kappingarár.

Við at hyggja ígjøgnum 
leikaralistan stinga fleiri nøvn 
seg upp, sum vóru nevnd ofta 
farna kappingarár í SMS-deild
ini, ið eisini var merkt av sera 
ungum hópum.

Ingunn Kristina Persson 
úr Neistanum og Karina Berg 
Høgnesen úr StÍF fingu ávika
vist næst- og triðflest atkvøður 
um at gerast ársins stjørnu
skot, og tær vóru báðar av 
týdningarmestu leikarunum 
fyri lið síni. Ingunn Kristina 
Persson spældi eisini venj
ingardystir í Danmark við 
A-landsliðnum fyri einum 
mánað síðani.

Og so er tað Lív Svein
bjørnsdóttir Olsen. Tíðinda
fólki hjá Sosialinum hevði rætt 
og slætt ongantíð sæð hana 

spælt áðrenn hesa kapping, 
men tað vit hava sæð í venj
ingum og teimum báðu fyrstu 
dystinum, so er hon ein stórur 
styrkur í høgru síðuni – bæði 
á vongi og bakki, við einum 
øgiligum skotarmi, sum hevur 
verið vístur væl fram í fyrstu 
báðum dystunum. Serliga í 
fyrra hálvleiki ímóti Turkalandi 
vísti hon stóra góðska.

17 ára gamla Lív Sveinbjørns
dóttir Olsen úr VÍF hevur 
seinastu kappingarárini spælt 
í Danmark. Í fyrstu roynd
ini gjørdist hon Danmarks
meistari hjá gentum 16 og 
hetta kappingarárið fekk hon 
sín fyrsta dyst í bestu donsku 
deildini fyri Ikast-Herning, ið 
vann silvur eftir teprar finalur.

sjurdur@sosialurin.fo

Kappingin, ið hondbólts
genturnar spæla í Litava 
er ein EM-kapping fyri tey 
næstbestu. Samstundis sum 
hendan kappingin verð
ur leikt, verður sjálvt EM-
endaspælið leikt í Ungarn. 
EM-kappingar í ungdóms
hondbólti eru eitt sindur 
margháttliga bygdar. Úrslitini 
eitt landslið fær við U-17, ger 
av um tað eydnast at spæla 
seg til EM-endaspælið tvey 

ár seinni. Tí spæla Føroyar 
við teimum næstbestu nú.

Átta lið eru í hesari kapp
ingini og tey eru býtt í tveir 
bólkar.

Føroyar eru í bólki eitt 
saman við Kekkia, Turkalandi 
og Kosova.

Í bólki tvey eru liðini Lita
va, Norðurmakedonia, Sveis 
og Georgia.

Tvey tey fremstu í 
hvørjum bólki spæla seg í 

hálvfinalurnar, og eftir ósig
urin á Turkalandi, kunnu før
oysku genturnar ikki røkka 
teimum, Framvegis er kort
ini okkurt at spæla um, tí 
við sigri á Kosova hósdagin 
klokkan 11.00 føroyska tíð, 
standa Føroyar í rímiligari 
støðu at røkka fimta plássi
num, ið spælt verður um 
leygar- og sunnudagin ímóti 
teimum tveimum niðastu úr 
bólki tvey.

Føroyskir hondbóltsfjeppar
ar iðra seg um dystin ímóti 
Turkalandi og munnu vera 
eins ørkymlaðir og leikar
arnir um hvussu dysturin 
kundi tapast. Men hesar 
støður geva altumráðandi 
royndir. Fleiri av leikarunum 
skulu spæla truplar dystir 
við A-landsliðnum um fáar 
mánaðir. Jú oftari leikarar
nir sleppa at standa í trupl

um støðum, jú lættari verður 
tað at halda høvdið kalt 
næstu ferð.

Hetta er helst vána uggi í 
vónbrotinum hjá hondbólts
gentunum, men tær vístu 
í tveimum hálvleikum, at 
tær hava góðskuna at spæla 
ímóti teimum heilt góðu – 
Nú skulu tær bara megna 
hinar báðar hálvleikirnar.

Soleiðis er kappingin bygd Hetta heldur Sosialurin

1 Alda av Skarði, Kyndil
44 Karin Skylv Midjord, Kyndil
28 Súna Krossteig Hansen, Kyndil
42 Beinta Lindberg Hansen, Kyndil
27 Sólja Bárðadóttir Poulsen, Kyndil
24 Lív Sveinbjørnsdóttir 
Poulsen, Herning-Ikast
22 Ingunn Kristina Persson, Neistin
26 Sólbjørt Høj, Neistin
20 Hjørdis Viðstein, Neistin
23 Karina Berg Høgnesen, STÍF
16 Birita Ryan, Stjørnan
43 Eva Barba Arge, H71
25 Marita Mortensen, H71
2 Karina Eysturtún Rubeksen, H71
45 Sunniva Bogadóttir, H71
47 Maria Halsdóttir Weyhe, H71

Hetta eru 
føroysku 
leikararnir


